
Mateus 8




Tu dei baka dati wan trow-o0so ben de na a foto Kana ini
Galilea. A m'ma fu Yesus ben de na a trow-0so én den

ben kari Yesus nanga den man di ben e teki leri fu En
kon tu.




Di ala a win kba, a m'ma fu Yesus taigi En taki: “Den no
abi win moro.” Dan En m'ma taigi den knekti taki: “Un
mus du ala sani san A taigi unu fu du.”




Yesus taigi den knekti taki: “Furu den kroiki
nanga watra.” Dan den man furu den te na
a lantyi. Dan Yesus taigi den taki: “Un teki

pikinso tyari go gi a edeman fu a fesa.” So
den man du dati.




Di a edeman fu a fesa tesi a watra, a ben kon tron win.
A no ben sabi pe a win disi kmopo, ma den knekti di ben
puru a watra ben

sabi. Dan a seni kari a
trowmasra kon en a taigi
en taki: “Ala sma e prati
a bun win fosi. Te den
sma dringi nofo, dan
den e kisi a win
san no tesi so
bun. Ma yu Kibri
a bun win fu
prati en
now!”




A sani disi san Yesus du na Kana ini
Galilea ben de a fosi marki fu En.
A sori den sma a glori fu
En en den man fu

En bribi ini EN.




Baka dati Yesus go na Petrus oso.
Drape A si tak' a m'ma fu Petrus en
frow ben didon nanga korsu.




Ne Yesus fasi a uma na en anu, en a korsu saka. Dan a
uma opo go poti nyanyan nanga dringi gi Yesus.




Mofoneti di a son saka, den sma tyari ala den sma di
ben siki, noso di ben abi takruyeye na den tapu, kon na
Yesus. Ala den sma
fu a foto ben kon
tnapu na mofodoro
fu a oso.




Dan Yesus dresi furu sma di ben abi ala sortu siki, en A
puru furu takruyeye tapu sma. Ma A no ben gi den
takruyeye primisi fu taki, bika den ben sabi suma na En.




Ala sma ben suku fu fasi En, bika krakti ben kmopo fu
En, en A ben meki ala sma kon betre.




Dan wantu sma kon nanga wan lanman na En.
Fo man ben tyari en tapu wan matrasi.

Ma den no ben man doro na Yesus
nanga a man, fu di den sma ben furu.
Dat' meki den broko a daki opo tap'sel pe |
Yesus ben de. Baka di den puru wan pisi

fu a daki, den saka a matrasi pe a man i
ben didon go 1 |

na gron. \

Di Yesus si a bribi fu den, A taigi a lanman taki:
“Mi mati, yu kisi pardon
fu yu sondu.” “Mi e taigi
yu fu yu opo, teki yu
matrasi, dan yu

go na 0so0.”




Dan Yesus go ini a boto en den man fu En go na En

baka. Ma di den e koti abra, I

wantron so wan tranga winti
bigin wali tapu a watra, tak'
den skwala ben e naki

go ini a boto. Ma Yesus — "~

ben e sribi. \»,

Yesus piki den taki: “Fu sanede un e frede so? A bribi fu
un pikin!” Dan A opo, A bari a winti nanga a watra, en
wantron ala sani kon tiri. Den man ferwondru. Den taki:
“Suma na a man disi? Winti nanga

watra srefi e du san A e taki!”

Bika Gado lobi libisma sote, tak' A gi
En wan enkri Manpikin fu meki tak'’
ala sma di e bribi ini En, no mus go

lasi, ma fu den abi a libi fu tégo.




Roma 3:23 Bika ala sma sondu en den no abi a fosi glori
fu Gado moro.

Roma 6:23 Bika a paiman fu sondu na dede. Ma a presenti
san Gado gi wi, na a libi fu tégo na ini Kristus
Yesus, wi Masra.

Hebrewsma 9:27 A de so tak' ala sma mus dede wan leisi
nomo, en baka dati Gado e krutu den.

Efese 2:8,9 Bika na fu di Gado sori unu En bun-ati, meki A

ferlusu unu di un bribi. En disi no kmopo fu unu srefi, ma

Gado langa en gi unu leki wan kado. A no du dati fu di un

ben du wan sani fu En. Dat' meki no wan sma o man naki
na tapu en borsu.




Roma 10:9,10 Efu yu taki nanga yu mofo tak' Yesus na
Masra, en efu yu bribi nanga yu ati tak' Gado meki A opo
baka na dede, dan Gado o ferlusu yu. Bika te yu bribi
nanga yu ati, dan yu e kon bun ini Gado ai. En te yu taki
dati nanga yu mofo, dan Gado e ferlusu yu.

Yohanes 3:16,17 Bika Gado lobi libisma sote, tak' A gi En
wan enkri Manpikin fu meki tak' ala sma di e bribi ini En, no
il ™us go lasi, ma fu den abi a libi fu tégo. Bika Gado no seni
] En Manpikin kon na grontapu fu krutu libisma, ma fu

A ferlusu den.

1 Yohanes 5:11-13 Disi na san Gado taki: Gado gi wi a libi
fu tégo en a libi disi de ini En Manpikin. A sma di de wan
nanga a Manpikin, abi a libi. A sma di no de wan nanga a
Manpikin fu Gado, no abi a libi. Mi skrifi den sani disi gi unu
di e bribi ini a nen fu a Manpikin fu Gado. Mi du disi
fu un kan sabi tak' un abi a libi fu tégo.

